
				এই পাতাটির মুদ্রণ সংশোধন করা প্রয়োজন। 
পার্শ্বে বসিয়া আমার গায়ে হাত বুলাইতে-বুলাইতে জিজ্ঞাসা করেন, “মা লক্ষ্মী, কেমন আছ মা ?” তখন যে সেই মেহের স্পর্শে, সেই আদরের সম্বোধনে আমার প্রাণ ফাটিয়া যায়, ইচ্ছা করে চীৎকার করিয়া বলি, “বাবা, আমি তোমার লক্ষ্মী নই-আমি অলক্ষ্মী । কেন এমন পবিত্র নাম আমাকে দিয়াছিলে বাবা ?” কিন্তু কিছুই বলিতে পারি না—আমার শোকসিন্ধু তখন উথলিয়া উঠে, আমি বালিসে মুখ চাপিয়া হৃদয়ের যন্ত্রণা লুকাইতে চেষ্টা করি ; বাবা দীর্ঘনিঃশ্বাস ফেলিয়া উঠিয়া যান। মা, কাকী, কাক, সকলেরই ঐ দশা । হায় ভগবান ! এ কি করিলে ? আমার মা যে একটি কথাও বলিতে পারেন না ; আমার কাছে আসিলেই যে তঁাহার চোখ দুটা জলে ভরিয়া যায়। এ দৃশ্য যে আর দেখিতে পারি না ।”

